
				এই পাতাটির মুদ্রণ সংশোধন করা প্রয়োজন। 
৭২০ রামমোহন রায়ের গ্রন্থাবলী।
এক নগরে অথবা এক গৃহে বাস করিতে হইলে সুতরাং পরস্পরের অভিপ্ৰায়কে জানিবার এবং জানাইবার আবশ্যক হয়। মনুষ্যের অভিপ্ৰায় নানাবিধ হইয়াছে, এবং কণ্ঠ তালু ওষ্ঠ ইত্যাদির অভিঘাতে নানা প্ৰকার শব্দ জন্মিতি পারে ; এ নিমিত্ত এক এক অভিপ্ৰেত বস্তুর বোধ জন্মাইবার নিমিত্তে এক এক বিশেষ শব্দকে দেশ ভেদে নিরূপিত করিয়াছেন ।* যেমন ভিন্ন ভিন্ন বৃক্ষ সকলের বোধের নিমিত্তে আঁম, জাম, কঁঠাল, ইত্যাদি ভিন্ন ভিন্ন ধ্বনিকে গৌড় দেশে নিরূপণ করেন, সেই রূপ ভিন্ন ভিন্ন ব্যক্তি সকলের উদ্বোধের নিমিত্তে রামচন্দ্র, রামহরি, রামকমল, ইত্যাদি নাম স্থির করিতেছেন ; সেই সেই ধ্বনিকে শব্দ ও পদ কহেন, এবং সেই সেই ধ্বনি रूरैरङशांशं বোধগম্য হয় তাহাকে অর্থ ও পদার্থ কহিয়া থাকেন।
দূর স্থিত ব্যক্তির নিকটে শব্দ যাইতে পারে না, এ কারণ লিপিতে অক্ষরের সৃষ্টি করিলেন, যাহার সঙ্কেত জ্ঞান হইলে কি নিকটস্থ কি দূরস্থ ব্যক্তির অক্ষর দর্শনদ্বারা বিশেষ বিশেষ শব্দের উপলব্ধি করিতে পারেন, ও শব্দ জ্ঞানদ্বারা সেই সেই শব্দের বিশেষ বিশেষ অর্থ জ্ঞান হয়।
ঐ শব্দ ও ঐ অক্ষর নানাদেশে সঙ্কেতের প্রভেদে নানা প্ৰকার হয়, সুতরাং তাহাকে সেই দেশীয়ভাষা ও সেই সেই দেশীয় অক্ষর কহা যায় । সেই সকল ভিন্ন ভিন্ন দেশীয় শব্দের বর্ণগত নিয়ম ও বৈলক্ষণ্যের প্রণালী ও অন্বয়ের রীতি যে গ্রন্থের অভিধেয় হয়, তাহাকে সেই সেই দেশীয় ভাষার
ব্যাকরণ কহ যায় ।
বৈয়াকরণের শব্দকে বর্ণের দ্বারা বিভক্ত করেন, সেই প্ৰত্যেক বৰ্ণ শব্দের আমূল হয়। এক বর্ণ কিম্বা বহু বর্ণ একত্র হইয়া যখন ওকান এক অর্থকে কহে, তখন তাহাকে পদ কহা যায়। পদ সকূল পরস্পর অন্বিত

